 Екатерина ЖУКОВА, М. Қозыбаев атындағы СҚМУ-дің 2-курс студенті.
 Болашақ - жастар қолында!
"Қазақстан - 2050" Стратегиясын іске асыруда жастарға ерекше үміт артылып отыр. Елбасы: "Бұл Стратегия алдымен жастарға арналған", - деп еліміздің ертеңі, тәуелсіз елдің тірегі - жастарға ерекше тоқталды. Ендеше, Елбасы сенім артқан жастар сапалы білім алуға, аянбай еңбек етуге даяр болуы қажет.
Бүгінгі жас - ертеңгі ел тізгінін ұстайтын ұрпақ.
Мемлекет жастар үшін қазіргі таңда жан-жақты жағдай жасап отыр. Елімізде сапалы білім алып, таңдаған мамандығың бойынша еңбек етуге барлық мүмкіндіктер бар.
Елбасының тапсырмасына сәйкес ауыл жастарын қолдауға бағытталған "Ауыл жастары" бағдарламасы негізінде "Дипломмен - ауылға!" жобасы жүзеге асырылып келеді. Жастар қай салада болсын нәтижелі еңбек етіп жүр. "Жасыл ел", "Жастар тәжірибесі" сияқты бағдарламалардың арқасында жастар жұмыс табуда. "Қолжетімді тұрғын үй - 2020" бағдарламасының да жастарға берері мол. Қаншама жас "Болашақ" бағдарламасының арқасында шетелде білім алып, еліміз үшін еңбек етуде.
 Елбасы елдің ертеңін айқындайтын стратегиялық құжатта үлгерімі жақсы студенттер мен оқушыларды қолдаудың тиімді жобасын жасауды ұсынды. Бұл біз үшін үлкен серпіліс болар еді. Сондайақ Президент студенттердің стипендиясын назардан тыс қалдырмайды. Оның мөлшерінің есуі - әрбір студент үшін үлкен кемек.
Бүгінде үш тілді еркін меңгерген, Отанын сүйетін, салт-дәстүрін құрмет тұтатын ұрпақ өсіп келеді. Қоғам осы жастар еліміздің гүлденуі үшін аянбай еңбек ететіндігіне сенуі керек.
Иә, Елбасы бізге сенім артып отыр. Бүгінгі Қазақстанды біз үшін құруда. Ал іргесі бекіген елді әлемдік аренада танытатын, жеңіс тұғырынан көрсететін біз - жастар екендігімізді ұмытпайық. Отанды сүйейік, туған елді құрметтейік! Мәңгілік Ел болу - біздің қолымыз-да!

